
Apòkrifë – 22 (Zbùdowelë wieżã) 

 

Zbùdowelë wieżã 

dokôz swòji bùchë 

rozëmã nabùczniałi 

skrómnoscą wëczeczniałi 

 

tima, co nie robilë przë wieżi 

dôł Bóg mòwã czëstą 

chaldejską abò hebrajską 

bò ò kaszëbsczi jesz nie bëło czëc 

 

do wieżë prowadzëło  

wiertel sta mùrowonëch drogów 

A kòżdé plemiã, co robiło 

dostało swòją biôłą drogã 

 

brómë w pałądżi wëdżãté 

gónczi i alczerze 

w cmã celtów 

i trójno lëdzësków 

 

Na mùrach miona 

wôżnëch a zasłużonëch jak w Licheniu 

i pòwstałë warkòwé związczi  

a pòsztridowelë sã na wieczi 

 

 


